
ptasan qutux motux na squliq

lag kayan ryax soni, wagi ga si

kaki sa kska kayan, sblag he ana
ima lalu. mezibug mtulig Yuma Pling,
ming kaban mpiray turaq musa
pgwasan biru. msli kwara sinsi mcbaq
biru, musa mgbag kmal ke na Tayal
kwara naha.

Ktan ni Yuma lalu Batu. Hayun cyux
ms'rux zig na bbiru, mgas balay inlungan
nya, yalaw gi, bsyaq nya ini ktay iwan na
rawin ru iwan na gsuyan nya Batu.
Hayun gasa la.

T'aring mqgabaq la, stapaq naha gbaq
ku sinsi mmwah psbagq.

“Batu Hayung ? cingay balay hmaw
ku Yuma.

“Batu ga!” mlaka inlungan ni Yuma.

“hya mwah pcbaq ita?”

“Balay ga?’ smyah balay roziq ni
Yuma hya la.

Aw bag hya balay, nyux si ppsyaq
mwah beh na Yuma. Batu ga glaban
ghyan nya ru mtumaw cikay rgyas nya
ktan la, ini k'yan sraran, m'uy ru m'bug
hazi kaku nya Sun gani ktan ga myan
hazi 'laqi cikay ktan Batu gasa la. aw ga
ini ghagi ni Yuma ima lalu ku cyux si
gglu suru na Batu kki” an na knerin gasa
hya?

“Talagay! Yuma! lokah su ga? hngyan
balay ke na Batu, r'usuw ru kinlokah nya
cbingan gbag ni Yuma.

“Ramat su balay la, gsuyan Batu.

Talagay mah! hazi ta mopuw kawas ini
pkita la. rwa?”’

“Talagay! wa su balay myan mrkyas
lagi ktan kaku su la, gsuyan!’ sun maha
kya Yuma kmayal Batu.

“aw pi?” cingay psyagan ni Batu ke
na Yuma.

Kahun kinhelaw na Batu ga, baqun
mita kya balay pyang sn'inu sa ggluw ku
Batu gani.

Kahun qgalan na sinsi pzbaqg biru ga
nyux msli mwah mgbaq kmayan ke na
Tayal, pyux balay rrangi ru llpun na
Batu, ini nya tnsugi tmatug tunux kwara
na ga, si t'aring mgbaq kwara naha la.

Batu ga 'nblayqun nya pngzyu kwara
zyaw na Yenzumin Tayal, ana zyaw kinr-
ran ana zyaw misu, myan balay pyux
baqun nya ru pyux knita nya ini nbah
ptnaq sa mopuw kawas wayal ryax gasa
knita ni Yuma sun maha Batu gasa la.

Llungun Yuma minnaki naha galan
Lapi gasa ga, mhuway balay Utux. kayal
thoyay mgbaq kya ki Batu. ryax wayal
gasa ga, hutu ktan kryax tugi galan ni
Yuma qu Batu Hayun. kruma ga hya ki
irah Yuri mglu mhkangi; kruma ga hya ki
llagi nya cyux mcqun msblaq balay qutux
ngasan ni Batu Hayun gasa.

Maki galan ga, kruma ga lokah mzqun
mcisan kwara rrawin mrkyas qalan Lapi.
hutu mzqun mnbu ocya, aring gbyan



metaq mhutu myacin ru metaq mhtu wagi
ga, ana zyaw na mrhuw krahu, ini ga
zyaw na rhyan, nyaw na qalan ini ga
Zyaw ngasan, zyaw nha bezyoq, ini uzi ga
zyaw na yungay ru gtahi.....cigay balay
ke rmun naha kmayal kwara, Batu ga
ungat hazi skayan nya hya, si way gmlu
msayux msyaq hya.Talagay wah!msblaq
ru msrangi kwara naha, ini k'uy ini
psyaqih mqgyanux.

Ryax wayal gasa knita ni Yuma ku
Batu ga, si balay thhoway ru si ppsyaq
krryax, ana ima lalu ktay ni Batu tugi ga
statuq nya tunux kwara. blaq balay inlun-
gan nya ru smru balay Gaga Tayal qu
Batu qasa.

Batu ga thyayan sun maha gsuyan ni
Yuma ga, qutux ramu qutux kinholan
naha, ru krahu nya kmita uzi Batu gasa.

Yasa ku misan mwah squliq ki galan
Lapi qu Yuma ga, Batu ga lokah nya
kyalun Yuma maha: ~“Yuma! klokah
mgkyanux ki yanay Temu ki, lokah
pzbag mgwas biru

llagi ta Tayal.”
Batu.

“Smoya saku myan simu kya ku kin-

msyaq kmayal ku

blegan na pzyagun mamu ki yanay, lokah
mizyaw ki.© ke na Batu gani ga pyang
balay spkayan na gsuyan nanaq, kinlokah
ru smru inlungan ni Yuma. ini baqi
zmungi ni Yuma sinkiloh ke ni Batu hya
la.

Inkholan ni Batu ga, minkahun bzinah
twahiqg na galan, aring sa msqun ki irah

S u11

Yuri lga, si cinwaya sa qalan Lapi la.
kkruma ga hutu musa nanaq mita gluw
nya galan Hopi gasa. kruma ga qutux he,
mhkangi musa nanaq galan. Batu ga ana
hmswa ga, ini nbah zmungi hya ga gluw
na galan Hupi, babaw nya ga musa Kyan
qutux ryax pkaki galan nanaq inlungan
nya.

Knita Yuma ku Batu ga msblag blay
ki irah Yuri, cyux payat llagi naha, mtuqi
ru mung balay ke yaba yaya. irah Yuri ga
lagi ni mrhu galan kyukay, t'atu balay
smryut zyaw ngasan.

Batu ga bag balay mmaras qutux
ngasan uzi, strahu na squlig galan kwara.
iyat nanu uzi, Batu ga maki sa qalan Lapi
ga blag lalu nya, ini balay pnhmut
mgyanux na squliqg ay.

Maki galan Lapi ga, zyaw na ptzyaqun
Batu ga, luhay nya musa mlata rgyax,
musa gmalup rgyax cyugal ryax cyugal
bengi ga tryax na zyaw gasa hya; kruma
ga hutu musa hmkangi kinblag ru hmiy
na phpah; kruma ga musu minyabuh
mtzyaw kbalay ngasan squliq; kruma ga

musa rmaw mtzyaw gmarit ru lmamu
abaw ocya squliq; kkruma ga hutu musa
sinbayux smalit gmayah squlig uzi. ana
nanu zyaw ga ptzyaqun ni Batu, ana nanu
zyaw baqun nya, plzyaqun nanu ga myan
squlig nanu uzi.cingay m'buq cingay Zzzi-
hon, ini kngungu Batu hya. ana su si say,
Batu ga ungat gbagan nya, si kinlokah
hmkangi ptzyaqun, 'muy ptzyaqun, si
klokah mgyanux nanagq.

Cyux qutux babaw kinryaxan, katay
tugi Yuma ku gsuyan Batu, splawa nya
maha:

“gsuyan Batu! musa su inu?”
Yuma.

“talagay Yuma, aw baq isi. musa ku
mlaxan llagi pqwasan.”

“ha? misu ga cyux su mtzyaw kya

"

mqas

la?

“aw! cyux ku mlaxan llagi mgwas
biru, ru gbyan lga mita saku biru nanag,
smoya saku musa mqgwas biru babaw
nya. mtlokah pgzyu ku Batu.

“han! Talagay wah, sulu su musa
mqgwas biru na?”’

ini snhi Yuma ke nku Batu, hili nya
nyux smsyaq kmal Batu gani. msyaw
mzimal kawas ni Batu la, baha balay
nbah thoyan musa mspun miru ki misu
mrkays laqi pi?...... ini gbaq ryax
Imnglung ku Yuma, ru kmal lozi ku Batu
mabha:

“Yuma! Kya su ini baqi kinraran
maku ga, mrawl ru mzwiy saku iyvan, wa
maku ini tnsugi pwasan maku biru kin-
raran, yani ku yageh maku llungun krryax
krryax.”

“han! aw bag maha gani, gsuyan
Batu! baqun maku inlungan su la’

snhyun Yuma ke na Batu.

“nanu yasa ga, si klokah nanaq kiy.”
Yuma ga sun nya maha gani kmayan ku
Batu.

“sgaya ta la!”

mgegyut wayan twahiq Batu la, Yuma
ga gmtuh inlungzn nya, pyan nya balay
sgalu inlungan ni gsuyan Butu.

Zyugal kawas wayan la, pyux zyaw
kwara squlig galan, rrangi sraran ga wa
ini pgbaq kruma la. kruma ga wayal
mtzyaw tanux hongan, ini ppcisan hazi
uzi la. nanaq cikay squlig galan hutu msli
ki thbazi nenanu ngasan ni yata Rimuy.

Syubay yata Rimuy qasa ga, ssalan
kwara squliq galan, ana sa lagi ima musa
mhitay, ima wal mazi turag, ima tmucin
knerin, ima mitcirig, ima ptlu ptcyagan,
ima mlaqg, ima hozin kmat squliq......
musa ki syubay yata Rimuy lga, baqun
kwara zyaw na galan la. nanaq Losin ru
Iban kryax kryax mhoqgin mbusuq psrapa
tugi zyaw qani ga, ini say maha gigas na
zyaw gani hya.

Cyux qutux ryax, mhutaw wagi la,
msli mcisan kya blihun na yata Rimuy
kknerin, Habaw, Iwan, Ciwas, Toyu ru
Beka, mnbu cikay yuyut pawrita ru
wespi, mqgas balay maylahuy kya, suru
lga pinbusuq hazi kmayan Habaw maha:

“baqun mamu Batu?”’

“Batu ni ima?” mzqun kmal kknerin.

“Batu Hayun ga, mlikuy ni Yuri
Umaw gasa ga.

“hmswa pi?~ obeh photan kwara
roziq naha mnaga smyuq ke.

“kyalaw si mu ki, Batu ga wa ptlu
pgwasan biru krahu Tayhuq, wayal

mqgwas biru kya la.” si mblagq kmal ku



Habaw.

“ha? balay ga?”

“pira kawas nya la, baha mlux musa
pgwasan lozi bnkis Batu hya la?” cin-
gay hngyan naha kknerin gasa.

“balay ru. kamal utux maha laxi kbrus
kmayal ke maha ay.”

kmal ku Habaw.

“agay wah! iyat balay thyayan zyaw
gani ay.”

si kta mhtu ke na Toyu:

“Yuri wah! wa inu hya la? bsyaq ini
ktay galan la, phswa hya la?”

“cyux si kaki ziq ngasan, kruma ga
musa mglu yaba nya mtzyaw gmayah, ini
pyan cinhtu galan.”

Habaw ga myan baqun nya kwara
zyaw ngasan na Batu ki Yuri.

“qutux zyaw uzi ga, Batu ki Yuri ga
wayan mz alah la.”

“ha?” iway krahu rozig na kknerin
gani ga, misu ga cyux tnaq roziq na puk
mgryaw iyan.

“balay pi? ana ga Habaw, ini bagi na
zyaw ga laxi hmut kmayan kiy. cyux
mita Utux ay.” smyuq ku Ciwas la.

“balay ay, mhmut saku kmayal ga pzi-
tan saku kwiy lay!’ zinbalay ke pngzyu
na Habaw gasa.

“mzqun mpusal kawas squliq ga,
pc'alah na?”
maqut.

Habaw ga spzwiy nya tunux nya,

gmtux inlungan ni Ciwas

smyuq maha:

“Cinbonan gani ga, ana ima lalu ga ini
ta bagi pspung kwara zyaw ay.’

Masuq ke pkyalan naha qani lga, si
tmluh kwara naha. ini bagi ima lalu p'yu-
naw ke la. sikta Beka ga mhtu hmali nya
kmal:

“han, aw baq sa kya qutux ryax......"

“maki qutux ryax, sazin kawas wayan,
maki hugan Maytanlaw gnigan gasa ga,
ktan maku....... N
kmayal ga msayux kmal lozi.

“hmswa su ?”

“nanu wa su ktan pi?”
kknerin kmal.

“wa maku ktan....... h

pgaya ke na Beka, sulu

pzitay na

pgaya lozi ke
na Beka.

“wa maku ktan Batu ki qutux knerin
ga mzqun manid....... "

“wa su skayan gasa hya la, baha ta ini
mgluw maniq kruma mlikuy ki knerin
hya pi.” krahu kmal ku Habaw, psyagan
naha cipuy knita na Beka.

“iyat maha kya, mnanaq hazi wa
maku ktay ay.......

“'nblag kmyan ha, ihi kayan, mmusa
sami phapuy mami ngasan la.” ini sru
inlungan Iwan hya la.

“kyalaw simu, knerin gasa ga, cyux
nya rngan gba ku Batu. msrangi iyan
kaku naha.”

R " mung ke gani ku kknerin lga,
cyux myan hblan hmali naha, ungat
kkyalan naha la.

Cingay balay 'mkohun naha kwara
kknerin gasa, wa mgeyut cipug hngyan
naha mcisan, yalaw gi, qalan Lapi gani
ga, cingay balay maki krahu nqwaq na
squlig, cingay balay maki gruyux hmali
na squlig uzi, sgayang zyaw gani lga
yvageh la, ulong blag kwara rrangi
gnwalan naha Batu ki Yurl.

Ini naga tmapih yata Rimuy maha usa
ngasan lga, wayan phapyuy mlikuy ki
llagi nanaq ku kwara kknerin la.

Cinbonan gani ga cipog balay, rgzin
balay tugi ta Tayal. wa sun maha qani
kmayal pi? gsuzyan mlikuy ni Yuri
Umaw ga cyux qutux laqi nya knerin
Sayun lalu nya, mama nya ku Batu.
Sayun ga mstnag ru mglu ki mama nya
Batu mgwas biru kya Tayhug, si ptnag
uzi pgwasan naha biru.

Cyux qutux ryax, musa mhngaw
ngasan galan ku lagi knerin Sayun gasa,
kyalung nya yaya nya maha:

“mama maku Batu ga lokan balay
mgbaqg biru, mung balay ke na sinsi
pzbaq, mgbag sami ga hya cyux si tama
sa ggelan, kya ku ini nya bagi ga lokah
maqut, ini k'uy inlungan nya ana cikuy.

“"Kaykkruma ga, hutu myan psqrgan
miru pyux brwan biru, musa sami mnaw
tanux kwara myan llaqi.”

“mama Batu ga hutu si ptlokah miru
bbiru nanaq maki 'byan pqwasan.”

Yaya Sayun ga kmal maha:

“sigan sigan balay, sbilun mamu kryax
'byan pgwasan nanaq hya qutux he?”

“ini kay, mama Batu ga blaq nya
qutux he nanaq, ini ggilan, pyux zyaw
pcyagun nya, ini sozya usa mgcisan ttanux
uzi.”  kmayal qu Sayun.

“"mgluw simu ga, hya pyan bnkis?
maha lozi yaya.

“aw ay, hya ku gsuyan myan kwara,
baq balay mlaxan sswe ay mama mu
Batu gasa.”

Ana hmswa zyaw na bnkis ga, maki
inlungan na llagi ga, sun maha mama ga
mama krryax, ini nbah mskawngat kiy.

Sun maha Yuri Umaw hya lga, cyux si
kaki galan, mtzyaw zyaw nanag, kruma
ga musa mtzyaw gmayah, kruma ga musa

mgbaq tminun.

helaw balay gba ni Yuri, ana tminun
pala ana kbalay kili tminun tokan, ru
smagqis lukus ga, mucin sa gba ni Yuri
lga, betunux iyan la. maki galan ga pyux
balay lukus ni squlig iway kinbalay ni
Yuri.

Yuri ga gnzyat uzi, misi gani ga cyux
tbazi nnigan na mezboqg, kinbalay nya
nniqun ga pyan balay shhyaq, blag balay
niqun, nanu yasa ga blaq syubay nya, ana
mmusa mtyaw gmayah squlig, sinsi na
pgwasan, mqwas biru na llagi, kwara
squlig na galan, syubay na Yuri ga stman
naha maniq mezbug.

Yuri ga ana sun maha hanpaw, han-
paw syam ngata, s'agan gba na manzyu
ga, stngi ru smlokah he kwara, ana ima
squlig galan ga musa manig kya mezboq,
myan kmamay msli kya kwara naha.
maki galang rgyax ga myan syubay Yuri
gani kinblegan ga, ini kpzyux ktan ay,
kmal kwara squliq: “syubay ni Yuri ga
maytanlaw ni qalan Lapima.”

Kryax ktan Yuri maki galang ga,
msyaq nya kkryax, myan balay lhbaw ru
mqgas inlungan nya, twangan nya ku
smyah ru krahu sazin roziq nya lga, glgan
mhnuq ru kinlokan inlungan nya Kktan.
'nrkyasan Yuri ga, mtnaq ki kwara kkner-
in na galan, iway hazi qthuy ru mtumaw
cikay, myan maras pyux goyat ktan.

Yuri ga hazi mzimal msyaw kawas
nya la, lokah balay mtzyaw uzi, ms'su ru
gnzyat iyan, twangan sa bu'si kyukay
yaba nya uzi lga, ini balay hmut inlungan
ni Yuri hya. mtzyaw zyaw na kyukay,
zyaw na tmubung kamisama ga, hminas
musa glen hya.

Swa sa msyaqeh ki Batu pi? swa sa



mz'alax ki Batu pi? kesxun kwara squliq
maqut zyaw gani, nanaq Batu ki Yuri baq
nanag.

Talagay! helaw balay ryax, mtzyu
kawas wayan la. nanu ryax wayan gani
ga Batu ki Yuri ga ini kbbaq ana cikay
la, sun maha payat 'lagi naha ga, sipin-
lokah nanaq mqgyanux, ulung ini gyageh
kwara laqi naha, mtuqi kyalun, ungat
inkohun ni Batu ki Yuri.

Cyux qutux ryax, Batu ga rasun nya
galan Hupi qu knerin sehu qasa, sllwan
nya lalu na Tayal, “Wasiq sun nya.
rasun nya pkita lpyung ru kwara gluw
galan Hupi, aki naha baqun kwara maha
misu gani ga Wasig ga gigas knerin na
Batu. sun maha ginlgan naha ki Yuri ryax
gasa ga iwan na wa si gluw llung gsyaq
mgruwiy la.

Mpiray sa tugi awsa qalan Hupi ga,
talagay wah! Rgzing, mtuki ru pzyux
bling pzyux btunux nya, yagech balay
prayan turaq. ungat hazi turag mstnaq
tugi, ini kta qutux ba's uzi, cipuq balay
tugi myan tugi na pziq, mtnag nya kawas
cyugal pgan wayal, ini kblazi na mrhu
tugi gani, nanaqg sobih tehuq galan lga,
kya cikay smyah na rinto la.

Ungat squlig gmalu balay galan Hupi
gani, aw ga galan Hupi ga baq sa sramat
kryax kryax na Batu hya. tehug qalan
Hupi lga, myan na cingiba sa he na yaya
smkiluh balay, ana pyaran cyugal pgan
kawas ga, ini pshtog inlungan ni Batu.
ana yageh galan ga, galan nanaqg, rmatan
balay ay, ziq na inlungan Batu gani ga,
ana Yuri ana Wasiq iyat naha nbah

baqun.

Sobeh tehu qgalan Hupi la, Batu ga
cbingan nya gba ku Wasiqg, kyalun nya
maha:

“knita su rhyan tugi kwara gani ga,
gnplan maku aring cikuy.”

“cipuq saku kya na ga, mhyapas saku
rhyan galan, mkrkyas saku rgyax qasa,
mpanga saku glipa kya, hmuluy saku
ruma kya, mlngyaq saku llung qgalan,
mgqzinah saku tuqi galan ......"”

talagay wah! memaw mhutu halus ni
Batu pngzyu. twangan nya kmal lozi
mabha:

“hazi uzi ga, bagaw ta mpira saku
hmzyaw bzyoq rgyax gasa, pzyux balay
gsinu wa maku kyapung, baqun su?”

kmayan ke sgani ku Batu lga, mtlokah
inlungan nya ru mtsaw hazi kaku nya.

“balay ga?”’

“wa su lokah iyan pi?~ Wasiq ga
memaw qruzyux papaq nya mung.

“taking betunux rhyan qgani, law ktan,
mtasiqg ku rgyax, smyah ku gsya,
smozyan saku maki sqani ay Batu.” cin-
gay balay mgas inlungan ni Wasiq, myan
balay lagi cipuq mzimu iyan.

Sikta tehu blihun ngasan ni yata
Piswiy la.

“yata Piswiy! lokah su.”

“kuzin ga Batu”

“Batu na ima?’ bnkis hazi yata Piswiy
la, ini salu roziq nya, sobeh Nya mgyan
iwan na Batu gani.

“agay wah, ramat su Batu! wa su
bsyaq ini uwah mcisan la.”

“yalaw gi cyux saku mqgwas biru
Tayhoq la.”
han...... , wa maku pawngan cikay

Zyaw su uzi.

“yata Piswiy!gani ga giqas knerin
maku, lalu nya ga Wasiq."

msyaq ku Wasiq, msyaq rqyas nya ga
myan wagi myan byacin myan phpah
pinnuhi tanux ni yata Piswiy gasa.

“han! gani ku ina lga?” 'mblequn mita
ni yata Piswiy qu Wasiq,

aring nya rgyas ru kakay kmita, kmal
maha:

“betunux uzi iwan na ina ta gani, aw
ga, wa su mwayaw lagi sehu 1pi?~

yata Piswiy ga qcipug nya kmal ke
Tayal.

“a......., hazi yasa ku ome maku la.” si
haynasi smyuq kmayal ni Batu.

“ana uzi ga, wa yan balay 'lagi ktan
ina gani pi?”

“a......yasa ome maku uzi la, yata
Piswiy. aki saku nya baqun mlaxan bnkis
saku.” ini hngaw msyaq kmayan ku Batu.

Maki qalang Hupi cyugal ryax cyugal
bzngi ku Batu ki Wasiq, rrasun nya kmita
kwara gluw, yutas Payan, yutas Besu,
mama Uyan, mama Tali, yata Sabi...... ,
moyay balay tmatuq tunux ku Wasiq,
myan balay phtu mrhu thoki, ini gbag
ryax.

Ana hmswa ga, Batu ga kinsayux nya
hazi memaras pkita bbnkis galan qu gigas
na ina Wasiq qasa. ana wa hmiriq cikay
Gaga ni Tayal ga, inlungan ni Batu hya
ga aki ta t'aring 'nblag mqgyanux lozi
maha. anu yasa musa zinkita gluw galan
ga, pyan balay krahu na zyaw maha ku
Batu hya.

Wasiq ga laqgi na sehu, t'aring kincipuq
mrkyas ga, hyuziq gnplan nya, ungat
inkohun nya ana cikay. ngasan nya ga

cinmuyay balay, vaba nya ga krahu lalu
na sinsi pkita nbu, yaya nya ga sinsi
pzbaq biru ni krahu pgwasan, gsuyan nya
mlikuy ru gsuyan nya knerin ga, iway
sinsi pkita nabu kwara naha, hya nanaq
Uzl ga sinsi na pyan krahu na pgwasan.

Mgbaq ki Batu payat kawas la, rasun
nya ngasan Batu, musa cinkita bnkis. ktan
yaba Wasiq qu Batu, yageh hazi rqyas na
kmita, kmayan maha:

“ima mlikuy nyux su rasun gani ?

“rangi maku.” ‘'nlungan Wasiq ga,
sgqlig qutux mlikuy ga, ini say maha
gyageh na zyaw ay, nanu yasa ini nya
kayshi smyuq yaba nya.

“rangi su? bsyaq simu msblaq la?”
maqut uzi yaya na Wasiq.

“hanu cyux nya ptzyaqun?

“ungat, hya ga cyux mqgwas biru krahu
pgwasan yenzyusoq Tayhoq. si thway
mblag kmal Wasi.

“ha? agay wah! nyux ana bnkis lga,
mgwas biru na? ktan kaku nya ga msyaw
mzmal hazi la, wasu balay mulu vyutas
1pi?”" yaba ga ini nya gbagi sun nanu
snryut inlungan nya nanag, yaheh nya
Wasig wa nyux si pnhmut mwayaw
mlikuy.

“minkahun su inu?”

ktan ni yaba Wasiq qu Batu, ms'su ru
blag hazi ktan nrkyasan ni Batu, misu lga
miq cikay rozi kmal ke la.

“minkahun saku galan rgyax, kuzin ga
Tayal balay.”

aring sraran, Batu ga ini ksayux sun
maha hya ga Tayal, ptsaw nya ziq gsahuy
hi nya ga kya ku rumu na Tayal, motux
balay inlungan nya ay.

“han....., isu ga Tayal rgyax? mku'un
cikay rgyas na yaba Wasiq.



“aw ga Wasiq! 'nblag Imnglun nanaq
'san su kiy.

“bagqun maku nanaq gplan mu kakay,
yaba! laxi kpyux 'nkuh su.”

Sikta hluyun nya qouw qu Wasiq,
kcipuy nya kmal maha:

“ana ga, nway geri qu Tayal hya, yaqu
ungat ptzyagun nya, ungat ngasan nya,
ungat pila nya ru bnkis uzi lga, talagay
wah! lagi knerin! nanu gbigan su nya
mqyanux babaw la?”’

Pyux balay Ilungun na yaba Wasiq,
'nlungan nya ga, tnaq ana ima yaba,
krahu gnalu nya 'lagi nanaq.

Kawas ryax gani ga, mblegan ta mgas
biru maha lmnglung ku Batu, nanu yasa,
glgan Wasiq, kryax kryax mgwas biru si
pklhngan, kya ku ini nay baqgi ga, si nya
si bagi. Batu ga smru balay inlungan
mgwas biru, haynasun nya mrkyas laqi.

Lmnglung ku Batu, ini kyapi ryax na
mgwas biru gani lag, yasa ungat kinbaq
ki bbiru la. nanu yasa ga, cyugal kawas
mgwas yancyusoq gasa ga, zzihong balay,
yalaw ga, krahu kawas nya, mgwas biru
biru na Amilika ga, ini thuyan. bsyaq
mz'alax ki bbiru la, mungi iyan, ini
khelaw tunux ru thway lmnglung zyaw
uzi, agay wah!moyay balay Batu la.

Mtzyu pgan kawas ni Batu la, biru na
kanpyu't ga, ini nya slwiy; kingruyux na
biru na Amirika ga, ini gbagi uzi, si ga
qutux qutux hkyun rumblequn smryut ga
musa baq kwara, sheriq ryax ru sheriq
balay rngu.

Talagay wah! myan musa mtta babaw
kayal zzihong zyaw mgwas biru gani. aw
ga, Batu ga, mtlokah balay inlungan nya,
wa nya si tnsuqiy magan lalu na yancyu-

soq gasa, ru thoyan musa pzbaq biru
krahu pgwasan.

Qutux kawas ryax gani ga, Batu ga, ini
k'uy mgwas biru, musa pspung lozi sa
pyan krahu krahu ni pgwasan pospan
qasa ga, si kta, wa si ptluw sa gleng lalu,
agay wahliyat balay kantan na zyaw gani
kiy.

Zyaw na ptlu biru gani ga, mgas balay
Batu, aw ga tnsuqun ku pgwasan biru ga
pyan balay na inlungan nya. skhway nya
knerin nya Wasiq, skhway nya bnkesan,
ana uzi ga, kahun bniq kinlkaxan na gluw
galan ga, yasa ku pyan rmuru Batu ay.

Ryax qani pgbag miru ke na Tayal,
n'gun nya Yuma, mcisan zyaw na galan,
mcisan zyaw misu, pkyalan naha zyaw na
ryax mmwah uzi, mgas balay mkita Batu
ki Yuma.

Ktan Yuma ku Batu ga, smyah ktan
kaku nya, ru lokah balay inlungan nya,
twangan kinbetunux na Wasiq lga, ungat
hmenas kinblegan naha la.

Sgagay ki Batu Iga, llungun Yuma kin-
gyanux na Batu, sgmtux, sramat, pslun-
gan...... , talagay! ini gbaqi smryut ku
inlungan Yuma hya, si stama utux, bigay
nya pyux qoyat Batu.

